
zelatan 
Izena eta izana 

Izena izanari ez badatxekio, mozo-
rroketak fartsaren erreinura darama. 
Eta erreinu ustel horretan. urdeena na-
gusi. 

Hots, eta zoritxarrez, Euskal Herria 
erreinu hits horren atarian ote dagoen 
pentsatu beharra dago. 

«Nazionalistak» ditugu, batetik. gero 
eta indartsuago ageri den hizkera itsu-
sian. (PSOE eta PP ez dira «naziona-
listak», jakina!). Hots, «nazionalista» 
horiek, edozein nazioren oinarria den 
Autodeterminazioa odol-hustu, eta ir-
teerarik gabeko «voie de garage» batera 
eraman dute. Are larriagoa; Gasteizko 
Parlamentuak onartua baitu eskubide 
hori («en el plano de las ideas», Arza-
lluzek berak zehaztu zuenez). Orain, 
beraz, «ahobatez», alderdi «naziona-
lista» horiek EUSKARA-ri ezezko bo-
robila emanez, berei dagozkienez izena 
eta izana biga direla aitortu dute ozenki 
eta batere ahalkerik gabe. 

«Sozialistak» ditugu, bestetik. 
(PSOE-zialistak alegia); eta hauek ere 
hitzaz jabetu dira erabat. «Sozialistak» 
gora, «sozialistak» behera, baita euska-
razko saioetan ere; hiztegia lardaskatu 
eta hipernaziokoi españolistak besterik 
ez diren morroinei guk ere mesede be-
rriak eginez. Gaurtxe, hain zuzen ere, 
Pakto-koen telebistak berak aitortu 
duenez, Euskal Herriko langileen kon-
tratuak mugatuak dira bi herenetan; 
yankien eredua orpoz orpo nagusitzen 
delarik. (Badakizue: langileak lan-
postua galduko ote duten beldurrago, 
eta kapitalistak lasaiago eta abera-
tsago). «Yanki-keta» hazkor hau, hitz 
batez, gobernu «sozialista» Madrilen 
buru agertzen den unean gertatzen... 

Honek guztiak etsipen orokorra 
ekarri du jendearengan: herriak ez du 
ezer sinesten. Fartsa politikoa osoa 
baita. 

Ezker abertzaleak sinesgarritasunari 
atxekiko badio, hitzak beteaz lortuko 
du. Horixe da bide bakarra. Esaten du-
guna egin, agindutakoari eutsi. Far-
tsanteez okegina dago herria. Nola ez? 

